LAZKAOKO

2019KO URRIAREN 24KO
OHIKO OSOKO BILKURA

Lazkaoko Udaletxean, bi mila eta hemeretziko urriaren hogeita lauan, arratsaldeko
sei eta erdietan, Lazkaoko Udal Osoa biltzen da, aurrez honetarako deialdia egin delarik,
Kepa Zubiarrain Erauskin Alkatearen lehendakaritzapean, ohiko batzarraldia egin asmoz.

Bertaratutako zinegotziak honako hauek dira: Amagoia Naldaiz Mingo, Aitor Altuna
Oiarbide, Eneritz Miranda Muxika, Felix Urkola Iriarte, Beni Gofi Padura, Ifiaki Estensoro
Sarasola, Joxemai Ormazabal Sukia, Aitziber Azurmendi Imaz, Josu Sarriegi Zumarraga,
Marije Insausti Onda, Maialen Amundarain Irizar eta Ion Garmendia Iturbe.

Idazkari lanetan Ifaki Eskisabel Zurututzak dihardu.

1.- AURREKO AKTAK.-

Alkateak bilkurari hasiera eman ondoren, bertaratutakoen onespenera aurkezten
dira 201%ko irailaren 26an egindako ohiko bilkuraren eta urriaren 10 eta 15ean egindako’
ezohiko bilkuren aktak, idatzita dauden moduan onartzen direlarik.

IT.- ALKATETZAREN EBAZPENEN BERRI EMATEA.-

Ondoren Alkateak azken Osoko Bilkuratik gaur arte emandako Alkatetzaren Ebaz-
penen berri ematen du, ebazpen hauen zenbakizko laburpen baten bidez, eta eskatutako
argibideak emanez.

Osoko Bilkura jakinaren gainean gelditzen da.

I1L.- GIPUZKOAKO GARRAIOREN LURRALDE AGINTARITZAREKIN HITZARMEN BERRIA.-

Gipuzkoako Garraioaren Lurralde Agintaritzak udalekin izenpetuta dauzkan biztan-
leen erroldaren lagapenari buruzko hitzarmenak, Sektore Publikoaren Araubide Juridikoa
arautzen duen urriaren leko 40/2015 legera egokitzeko prozedura hasi du.

Udal honek ere izenpetuta dauka hitzarmen hori Gipuzkoako Garraioaren Lurralde
Agintaritzarekin, 2014an hain zuzen ere.

Hau honela, gaia aztertu ondoren eta Ogasun Batzordearen proposamenez, osoko
bilkurak, aho batez, honako erabakiak hartzen ditu:

1.- Biztanleen erroldaren lagapenari buruz Gipuzkoako Garraioaren Lurralde Agintaritzare-
kin hitzarmena, urriaren leko 40/2015 legera egokituta, eta bere espedientean jasota
dagoena, onartzea.

2.- Hitzarmena Lazkaoko Udalaren izenean izenpetzeko alkatea ahalmentzea.



IV.- GOIERRIKO GOI MAILAKO ESKOLA, KOOPERATIBA ELKARTEAN ORDEZKARIA IZEN-
DATZEA.-

Udalak parte hartzen duen entitateetan ordezkariak izendatzeko hartutako akor-
dioan ez zen barneratzen Goierriko Goi Mailako Eskola, Koop. Elk. eta Goierriko Eskolatik
esan dute beharrezkoa luketela ordezkari hori izendatuta izatea bai errektore kontseilura-
ko eta bai batzar orokorrerako ere.

Hau honela ordezkari hori izendatzea proposatzen da, eta Goierriko Herrien Ekintza
Fundazioan dagoen ordezkaria Kepa Zubiarrain Erauskin izanik, hau bera izatea proposa-
tzen da kooperatiba elkarterako ere.

Ormazabal zinegotziak (EH Bildu) esaten du hasieran ordezkariak aukeratzeko
egindako osoko bilkura hartan esan zuten bezala, beraiek parte izan nahi dute ordezkari-
tzetan eta jarrera horrekin koherente izan nahi dutela eta abstenitu egingo direla.

Hau honela bozketa egiten da eta osoko bilkurak, aldeko 7 boto (EAJ), aurkako
botorik gabe eta 6 abstentzloz (EH Blldu), Golertiko Gol Mallako Eskola, Kooperatiba El-
kartean udal honen ordezkaria Kepa Zubiarrain Erauskin izendatzea, bai errektore kon-
tseilurako, bai batzar orokorrerako.

V.- GALDERA ETA ERREGUAK.-
~Ormazabal zinegolziak (EH Bildu) egiten ari omen den plan estrategikoari buruz
galdetzen du, ea zein irismen duen.

Alkateak erantzuten dio egiten ari dena gobernu plana dela eta lau urteei begira-
koa dela, eta berau udal gobernu honek egin nahi duen bideari begirakoa dela.

Jarraian aurreko galderaren gaiaren inguruko eta baita ere oposizioko udal partai-
deen parte hartzeari buruzko eztabaida zabala egiten da, tartean jendartetik hainbat inter-
bentzio izaten direlarik baita ere.

VI.- BILERAREN AMAIERA.-

Eta eztabaidatzeko beste gairik ez dagoenez, Alkateak bilera amaitutzat jotzen du,

iluntzeko zortziak hogei gutxi direnean nik, Idazkariak, guztiaren akta jaso eta ziurtatzen
dudalarik.

